
«Հայաստանի Հանրապետության կառավարության 2001 թվականի մարտի 9-ի 
N 172 որոշման մեջ փոփոխություններ և լրացում կատարելու մասին»  Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսության նախարար

22.05.2013թ.

թիվ ՍԿ/ԱՇ-1/2547-13 գրություն
	1) նախագծի N 2 հավելվածի 7-րդ կետը խմբագրել, քանի որ այն հակասում է <<Իրավական ակտերի մասին>> ՀՀ օրենքի 9-րդ հոդվածի 4-րդ մասի 2-րդ կետի պահանջին,
2) նախագծում և հավելվածում հապավումները գրել բացված՝ հիմք ընդունելով <<Իրավական ակտերի մասին>> ՀՀ օրենքի 45-րդ հոդվածի 11-րդ մասի պահանջը: 
	1. Առաջարկությունն ընդունվել է
2. Առաջարկությունն ընդունվել է
	1. Նախագծում կատարվել է համապատասխան փոփոխություն:

2. Նախագծում կատարվել է համապատասխան փոփոխություն:

	ՀՀ ֆինանսների նախարար

31.05.2013թ.
 1/6.2-2/7311-13 գրություն
	1. Հայաս​տա​նի Հան​րա​պետության գյուղատնտեսության նախարարության սննդամթերքի անվտան​գութ​յան պետական ծառա​յության կողմից արտահանման և ներմուծման ժամանակ սահ​ման​ված վայրերից և աշխա​տան​քա​յին ժամերից դուրս գործառույթների իրականացման կար​գը ընդհանուր առմամբ կրկնում է մաքսային ձևա​կերպումների համար սահմանված վայ​րերից և մաքսային ձևակերպումներն իրականացնող մաք​սա​յին մարմինների՝ աշխա​տան​քային ժամերից դուրս մաքսային ձևակերպումների իրականացման` արդեն իսկ գործող կար​գով սահմանված պայմանները (բացառություն է կազմում միայն կարգի 7-րդ կետով նախա​տեսվող` տնտեսավարող սուբյեկտից վճարի գանձման հետ կապված կարգավորումը)` հայտ​​​նում ենք, որ նախագծի ընդունմամբ կխախտվի Հայաստանի Հանրապետության կառա​վարութ​յան 2013 թվականի մարտի 7-ի թիվ 240-Ա որոշմամբ սահմանված` միաս​նա​կան կարգի մշակման սկզբուն​քը: 


Հետևաբար, առաջարկում ենք գրությամբ ներկայացված կարգով սահմանված դրույթ​նե​րը ներա​ռել արդեն իսկ գործող` մաքսային ձևակերպումների համար սահմանված վայ​րե​րից և մաքսային ձևա​կեր​​պումներն իրականացնող մաքսային մարմինների՝ աշխա​տան​քա​յին ժամերից դուրս մաքսային ձևա​​կերպումների իրականացման կարգում:
2. Միաժամանակ, հայտնում ենք, որ ներկայացված նախագծի նախաբանում հղում է կատարվում Հայաս​​տանի Հանրապետության կառավարության 2013 թվականի մարտի 7-ի թիվ 240-Ն որոշմանը, սակայն նման ակտ գոյություն չունի: Հղումը անհրաժեշտ է կատարել Հայաս​տանի Հանրապետության կառա​​վարության 2013 թվականի մարտի 7-ի թիվ 240-Ա որոշ​մանը:
	1. Առաջարկությունը չի ընդունվել, քանի որ նախագծով նախատեսվում է ներմուծման և արտահանման ժամանակ ներգրավված մարմինների՝  իրենց գործունեության վայրերից և աշխատանքային ժամերից դուրս ծառայությունների մատուցման  միասնական կարգ, որը  ներառում է նշված ոլորտում ծառայությունների մատուցման միասնական կարգը՝ առանձին հավելվածներով: Նշված ձևաչափը  առավել մատչելի է և թույլ է տալիս խուսափել անհարկի շփոթություններից` հաշվի առնելով ներգրավված մարմինների գործառույթների տարբերությունները:

2. Առաջարկությունն ընդունվել է:
	1.Նախագծում փոփոխություն չի կատարվել:

2.Նախագծում կատարվել է համապատասխան փոփոխություն:

	ՀՀ ԿԱ պետական եկամուտների կոմիտեի նախագահի տեղակալ

03-06.2013թ.
ՎՄ/3-4/6483-13 գրություն
	1. Որոշման նախագծի հղման մեջ “N 240-Ն” որոշման համարի “Ն” տառը փոխարինել “Ա” տառով:
2. Որոշման նախագծի 1-ին կետի 1-ին ենթակետով նախատեսվում է                           ՀՀ կառավարության 2001 թվականի մարտի 9-ի N 172 որոշման վերնագիրը շարադրել նոր խմբագրությամբ, որը, մեր կարծիքով, հակասում է “Իրավական ակտերի մասին”  ՀՀ օրենքի 40-րդ հոդվածի 1-ին մասով սահմանված դրույթին, համաձայն որի` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: ՀՀ կառավարության վերոնշյալ որոշմամբ հաստատված կարգից բացի, նախագծով առաջարկվում է հաստատել նաև արտահանման և ներմուծման ժամանակ սահմանված վայրերից և աշխատանքային ժամերից դուրս ՀՀ ԳՆ սննդամթերքի անվտանգության պետական ծառայության կողմից գործառույթների իրականացման կարգը: Ելնելով վերոգրյալից` առաջարկում ենք որոշման վերնագիրը շարադրել այնպես, որ այն հակիրճ և կոնկրետ տեղեկատվություն պարունակի որոշմամբ հաստատվող կարգերի վերաբերյալ:
3. Նախագծով հաստատվող կարգի 4-րդ կետում “առնվազն մեկ աշխատանքային օր առաջ” ժամկետի սահմանումն ունի լրացուցիչ հիմնավորման անհրաժեշտություն:
4. Նախագծով հաստատվող կարգի 7-րդ կետի համաձայն` սահմանված վայրերից և աշխատանքային ժամերից դուրս ներմուծվող սննդամթերքի և (կամ) կենդանական ծագման մթերքի վերաբերյալ Ծառայության կողմից իրականացվող գործառույթների կամ դրանց առանձին գործողությունների իրականացման համար տնտեսավարող սուբյեկտից վճարը գանձվում է Սննդամթերքի անվտանգության մասին Հայաստանի Հանրապետության օրենքի 15.2-րդ հոդվածի 2-րդ մասով սահմանված դրույքաչափի կրկնապատիկի չափով: Վերոնշյալ օրենքով սահմանված վճարի չափի կրկնապատիկի սահմանումը ՀՀ կառավարության որոշմամբ գտնում ենք ոչ նպատակահարմար, քանի որ այն հակասում է ՀՀ Սահմանադրության 83.5 հոդվածին, համաձայն որի` ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը սահմանվում է բացառապես Հայաստանի Հանրապետության օրենքներով: ՀՀ կառավարության 2001 թվականի մարտի 9-ի N 172 որոշմամբ հաստատված կարգի 8-րդ կետում մաքսային մարմինների կողմից գանձվող վճարի չափի վերաբերյալ հղում է կատարված ՀՀ մաքսային օրենսգրքի 110-րդ հոդվածի 4-րդ կետին, որի համաձայն` մաքսային մարմինների կողմից սահմանված տեղերից և աշխատանքային ժամերից դուրս ապրանքների մաքսային ձևակերպումների կամ դրանց հետ կապված առանձին գործողությունների կատարման համար մաքսավճարը գանձվում է ՀՀ մաքսային օրենսգրքի 110-րդ հոդվածով սահմանված դրույքաչափերի կրկնապատիկի չափով: Ելնելով վերոգրյալից` հայտնում ենք, որ հարկերի, տուրքերի և այլ պարտադիր վճարների չափը սահմանվում է բացառապես օրենքով և նախագծի 7-րդ կետով օրենքով սահմանված վճարի չափի կրկնապատիկի սահմանումը գտնում ենք ոչ նպատակահարմար:
5. Կարգում առաջարկվում է ներառել նաև ապրանքներ տեղափոխող անձի դիմումը Ծառայության կողմից մերժվելու դեպքերի և մերժման հիմքերի վերաբերյալ դրույթ(ներ):


	1.Առաջարկությունն ընդունվել է
2.Առաջարկությունը չի ընդունվել, քանի որ նշված որոշման վերնագիրը ներառում է այն մարմիններին որոնք ներկայումս իրականացնում են նշված գործառույթները, սակայն հնարավոր է, որ հետագայում այլ մարմիններ ևս իրականացնեն: Այդ իսկ պատճառով վերնագրում չի նշվում նշված գործողությունները իրականացնող կոնկրետ մարմինների անունները:
3.Առաջարկությունը չի ընդունվել, քանի որ առնվազն մեկ աշխատանքային օր առաջ դիմումը ներկայացնելու անհրաժեշտությունը պայմանավորված է նրանով, որպեսզի պատշաճ կերպով ապահովվի անհրաժեշտ մասնագիտական և տեխնիկական միջոցներով, քանի որ նշված գործողությունների ժամանակ հնարավոր է իրականացվի նաև նմուշառում: 

4. Առաջարկությունն ընդունվել է
5.Առաջարկությունը չի ընդունվել, քանի որ նախագծում մերժման հիմքերի չներառելը պայմանավորված է դիմումի մերժման հիմքերի բացակայությամբ:
	1.Նախագծում կատարվել է համապատասխան փոփոխություն:
2.Նախագծում փոփոխություն չի կատարվել:
3.Նախագծում փոփոխություն չի կատարվել:
4.Նախագծում կատարվել է համապատասխան փոփոխություն:
5.Նախագծում փոփոխություն չի կատարվել:

	ՀՀ արդարադատության նախարարի առաջին տեղակալի

25.06.2013թ. 

թիվ 02/3632-13 գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան փոփոխություններ և լրացում կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝
1) նախագծի նախաբանից անհրաժեշտ է հանել ՀՀ կառավարության 2013 թվականի մարտի 7-ի N 240-Ա որոշմանը կատարված հղումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները,

2) նախագծով հաստատվող հավելվածի նախաբանում «սահմանում է» բառերն անհրաժեշտ է փոխարինել «կարգավորում է» բառերով, իսկ «իրականացման կարգը (այսուհետ՝ կարգ)» բառերն անհրաժեշտ է փոխարինել «իրականացման հետ կապված հարաբերությունները» բառերով՝ համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների:
8. Նախագիծն անհրաժեշտ է համապատասխանեցնել սույն եզրակացության 7-րդ կետին:

	7.Առաջարկությունն ընդունվել է:

8.Առաջարկությունն ընդունվել է:
	7.Նախագծում կատարվել է համապատասխան փոփոխություն:

8.Նախագծում կատարվել է համապատասխան փոփոխություն:

	ՀՀ ԿԱ պետական եկամուտների կոմիտեի նախագահի տեղակալ

22.07.2013թ.
ՎՄ/3-4/8668-13 գրություն
	1. Իրավական ակտի հղումը մաքսային օրենսգրքի 115-րդ հոդվածի 2-րդ կետին ճիշտ չէ, քանի որ վերոնշյալ հոդվածի համապատասխան կետը շարադրված է հետևյալ կերպ. «Ապրանքներ տեղափոխող անձի խնդրանքով և վերջինիս միջոցների հաշվին ապրանքների մաքսային ձևակերպումը կատարող մաքսային մարմինը, Հայաստանի Հանրապետության կառավարության սահմանած կարգով, մաքսային ձևակերպումը կարող է իրականացնել այլ վայրում և մաքսային մարմնի աշխատանքային ժամերից դուրս», հետևաբար վերոնշյալ հոդվածի համապատասխան կետն առնչվում է բացառապես մաքսային ձևակերպումներն իրականացնող մաքսային մարմնի` մաքսային ձևակերպումների համար սահմանված վայրերից և մաքսային մարմնի աշխատանքային ժամերից դուրս մաքսային ձևակերպման իրականացմանը:

2. ՀՀ ԿԱ պետական եկամուտների կոմիտեի թիվ ՎՄ/3-4/6483-13 առ 03.06.2013թ. գրությամբ առաջարկվել էր նախագծով հաստատվող կարգի 4-րդ կետում նշված «առնվազն մեկ աշխատանքային օր առաջ» ժամկետի սահմանմանը տալ լրացուցիչ հիմնավորում: Նախագծին կից ներկայացված ամփոփաթերթում նշված է, որ առաջարկությունը չի ընդունվել, քանի որ դիմումը առնվազն մեկ աշխատանքային օր առաջ ներկայացնելու անհրաժեշտությունը պայմանավորված է անհրաժեշտ մասնագիտական և տեխնիկական միջոցներով ապահովմամբ, ինչը հնարավորություն կտա անհրաժեշտության դեպքում իրականացնել նաև նմուշառում: Այնուամենայնիվ գտնում ենք, որ դիմումը առնվազն մեկ աշխատանքային օր առաջ ներկայացնելու պահանջը հիմնավոր չէ, քանի որ այն կարող է ազդել մաքսային ձևակերպումների իրականացման արդյունավետության վրա, մանավանդ, որ  մաքսային ձևակերպումների համար սահմանված վայրերից և մաքսային ձևակերպումներն իրականացնող մաքսային մարմինների աշխատանքային ժամերից դուրս մաքսային ձևակերպումների իրականացման կարգում նմանատիպ պահանջ սահմանված չէ: Ավելին, համաձայն գործող կարգի, ՀՀ մաքսային սահմանով տեղափոխվող ապրանքների մաքսային ձևակերպումները կամ դրանց հետ կապված առանձին գործողությունները մաքսային ձևակերպումների համար սահմանված վայրերից դուրս կարող են իրականացվել միայն ապրանքներ տեղափոխող անձանց կողմից ՀՀ ԿԱ պետական եկամուտների կոմիտե ներկայացված գրավոր դիմումի հիման վրա, իսկ նույն գործողությունները մաքսային մարմինների աշխատանքային ժամերից դուրս կարող են իրականացվել միայն ապրանքներ տեղափոխող անձանց կողմից մաքսային ձևակերպումներն իրականացնող մաքսային մարմին ներկայացված գրավոր դիմումի հիման վրա, ինչը թույլ է տալիս հնարավորինս արագացնել գործընթացը: Առաջարկվում է վերանայել նշված դրույթը, մանավանդ, որ Ծառայություն ներկայացված համապատասխան դիմումի մերժման հիմքեր Ձեր կողմից ներկայացված նախագծում սահմանված չեն:
	1. Նախագծօի նախաբանում մաքսային օրենսգրքի 115-րդ հոդվածի 2-րդ կետին կատարված հղումը պայմանավորված է, այն հանգամանքով, որ ՀՀ արդարադատության նախարարության դիրքորոշման համաձայն՝ նախագծի նախաբանում անհրաժեշտ է հղում կատարել նաև այն հիմնական ակտին, որով Հայաստանի Հանրապետության կառավարությունը լիազորվել է ընդունելու 2011 թվականի մարտի 9-ի  թիվ 172 որոշումը, մասնավորապես` խոսքը վերաբերում է:
2.Առաջարկությունն ընդունվել է:
	2. Նախագծում կատարվել է համապատասխան փոփոխություն՝ նշված դրույթը հանվել է:

	ՀՀ ֆինանսների նախարարի

25.07.2013թ.

թիվ 1/6.2-2/10853-13 գրություն
	Առարկություններ և առաջարկություններ չկան
	
	

	ՀՀ էկոնոմիկայի նախարարի տեղակալի

31.07.2013թ.

03/14.1.1/4309-13 գրություն
	       Նախագծում անհրաժեշտ է ներառել դրույթ` Սննդամթերքի անվտանգության պետական ծառայության աշխատակիցների կողմից բեռներ տեղափոխող անձանց դիմումների մերժման և դրանց հիմքերի վերաբերյալ:
	      Առաջարկությունը չի ընդունվել, քանի որ նախագծում մերժման հիմքերի չներառելը պայմանավորված է դիմումի մերժման հիմքերի բացակայությամբ:
	








